
O Consello da Cultura Galega vén demostrando desde hai uns anos o seu
interese por temas relacionados coa sociolingiiistica por un lado, e coa situacion
cultural e lingiiistica do territorio da franxa occidental das Comunidades de Asturias
e Castela-Leon, por outro. A publicacion de estudios sobre a situacion do galego en
distintos ambitos, a organizacion do I Seminario Internacional de Planificacion
Lingiiistica en setembro de 1991, o seu papel nos simposios de antropoloxia
"Lindeiros da galeguidade" I e II, celebrados en xullo de 1990 ¢ 1991 e mesmo a
proposta que presentou 6 MEC referente & implantacion do galego no ensino nas
zonas de fala galega de Asturias, Ledn e Zamora, non son mais que algunhas mostras
desta preocupacion. Nesta lifla publica 4 lingua do alumnado e profesorado nas
franxas occidentais de Asturias, Leon e Zamora, analise realizada por Xosé Rubal,
Daniel Veiga e Neves Arza. Este estudio ¢ unha contribucion mais dos seus autores &
analise e descricion do dmbito docente, co interese engadido de achegarse a unha
zona de fala galega que sae dos limites marcados pola fronteira administrativa.

O estudio esta estructurado en tres partes: "Caracteristicas xerais do estudio”
(pp- 11-41), "Caracteristicas sociolingiiisticas do alumnado" (pp. 43-211) e
"Caracteristicas sociolingiiisticas do profesorado" (pp. 215-281), enmarcadas por un
"Limiar" (pp. 7-10) e unhas "Consideracions finais" (pp. 283-286). Remata cunha
bibliografia (pp. 289-292) e inclue como "Apéndice" os cuestionarios utilizados na
recollida de datos.

No "limiar" os autores indican o obxectivo inicial do estudio e as causas que
determinaron a stia ampliacion, ademais de definiren o caracter do traballo e a sta
utilidade. Nas "Consideracions finais" resumen os datos mais significativos de cada
capitulo, denuncian a escasa atencion prestada as linguas polas Administracions e a
escola, e rematan sinalando a sia posicion 6 respecto.

A primeira parte, "Caracteristicas xerais do estudio", aparece dividida en
dous capitulos. O primeiro (pp. 13-34) refirese 6 plano xeral: contextualizacion,
obxectivos, variables consideradas e metodoloxia. Para situalo no contexto,
explicase cal € a orixe, o interese do estudio e o trato legal das institucions para estas
minorias, confrontando esta situacion coa do aranés e do territorio aragonés de fala
catalana.

Tratase a continuacion a relacion entre o fracaso escolar e o cambio de
lingua, achegando datos de minorias de Norteamérica e Canada. Concltiese esta parte
cunha exposicion dos obxectivos que se perseguen co estudio. A continuacion
indicanse cales son as variables coas que se operara ¢ longo de toda a analise. Na
metodoloxia dos autores dan conta do cuestionario, mostraxe e aplicacion;
especifican as caracteristicas do cuestionario ¢ a mostra a que foi aplicado: alumnos
de 8° 2° de BUP ¢ FP1 ¢ totalidade do profesorado, en concellos considerados de

fala galega -11 dos 18 asturianos, 7 dos 13 bercianos e os 4 zamoranos-. A mostra
caracterizarase no capitulo 2. Rematase esta parte dando datos sobre o traballo de
campo, realizado de decembro do 88 a xaneiro do 89, e ampliado en marzo do 90.

Na segunda parte estudianse as caracteristicas sociolingiiisticas do alumnado
en catro capitulos, cada un deles adicado & analise dunha das '"variables
sociolingiiisticas indicadoras do comportamento lingiiistico": no capitulo 3 (pp. 45-
52) analizase a lingua materna dos alumnos e pais e no capitulo 4 (pp. 53-109) os
usos lingiiisticos no ambito familiar e outros, mentres que no capitulo 5 (pp. 111-
174) avaliase a competencia lingiiistica nas catro destrezas para espafiol, asturiano ou
portugués, galego e lingua estranxeira, e no capitulo 6 (pp. 175-213) as actitudes
lingiiisticas, considerando a utilidade e dificultade de falar ou estudia-las linguas
citadas. En xeral, cada capitulo comeza cunha vision xeral, contintia cun estudio por
zonas e niveis, e remata cunha analise diferencial en funcién dalgunhas variables,
indicando cales son mais significativas en cada caso (capitulos 4, 5 e 6).

A terceira parte, analise do profesorado, segue unha estructura similar &
segunda. Os capitulos 7 e 8 analizan os usos lingiiisticos: no 7° (pp. 219-234)
analizanse os antecedentes -0 uso dos avos entre si ¢ dos pais co profesor-, e no 8°
(pp. 235-249) os usos no dominio familiar e escolar; no capitulo 9° (pp. 251-264)
estudiase a competencia lingiiistica e no 10° (p. 265-272) as crenzas sobre o papel da
lingua galega no ensino nestas zonas. Por ultimo, no capitulo 11 considéranse os
habitos culturais.

En cada capitulo aparecen taboas e graficos que apoian o contido. Nas
taboas considéranse as porcentaxes nas posibilidades de resposta, comparando co
global e atendendo as distintas variables, mentres que os graficos tefien unha funcion
similar, de modo mais xeral e ilustrativa. Utilizanse tamén cadros, para ve-las
variables, datos, aspectos de referencia ¢ alternativas de resposta.

Con todo, hai unha serie de aspectos que, trala lectura do informe, chaman a
atencion e obrigan a sermos cautos cos resultados, que cremos deben ser
considerados aproximativos ¢ provisionais. Basicamente terian que ver coa
representatividade da mostra, a fiabilidade das respostas e con certas cuestions que se
botan en falta.

En canto 6 primeiro punto, o tamafio da mostra do alumnado nas tres provin-
cias non responde & proporcion que corresponderia as respectivas poboacions
escolares -feito que xa advirten os autores, p. 35-. Verbo dos centros, non se
especifica cal é o criterio de seleccion; nunha zona coa problematica sociolingiiistica
da estudiada, ¢ moi posible que houbese que considerar variacions segundo as zonas,
por sectores. En canto 6 profesorado, tdmase unha mostra do total; supofiemos que
isto € necesario para marca-lo forte contraste entre o seu comportamento lingiiistico
¢ o do alumnado, pero non podemos esquecer que os datos son provisionais, ¢ s6
caracterizan o profesorado actual, un profesorado xove suxeito a mobilidade laboral.
O que parece mais raro é que na caracterizacion da mostra se consideren distintas
variables pero non a procedencia, que si se preguntaba no cuestionario. Con isto,
non sabemos se a conducta galegoéfona ou castelanofona ten relacion co feito de ser
de Galicia, da franxa ou de fora, co que se perde a oportunidade de cofiecer de
primeira man o comportamento e actitudes do profesorado nacido na zona, que seria
un dato de interese para comparar co alumnado, ¢ ser un sector de mais idade e
estudios ca este. Se ademais de caracteriza-la situaciéon na escola os autores do

informe pretendian achegarse 4 realidade da zona, parece que os datos que orientan
son os que provefien do alumnado.

Un segundo punto teria que ver coa fiabilidade das repostas; cremos que
unha vez mais hai que ve-los resultados con cautela, especialmente os do alumnado,
que as veces resultan contradictorios. Os mesmos autores indican que "estas
respostas estan guiadas mais por sesgos de tipo actitudinal que por capacidades
demostrables" (p. 129), especialmente cando son datos procedentes da
autoavaliacion. Pero estes datos levan a conclusions (pp. 171, 284) que cremos
haberia que contrastar. Ademais, nalgunhas posibilidades de resposta atopamos
alguns puntos que comentar; por pofier un exemplo, cando se pregunta pola lingua
materna 6 alumno, chama a atencion a escasa porcentaxe de resposta "outra" entre as
opcions galego, castelan e outra, € 0 mesmo para usos, agravado por considerar
conxuntamente NS/NC/Outra 6 lado doutras opcions referentes a galego e castelan.
Estrafia este feito, pois moitos adultos, cando menos no Bierzo, non identifican a stia
fala con galego ou castelan -din falar "chapurreau", "mezcla" de galego e
asturiano..."-; isto estenderiase 6 alumnado, supofiemos que con mais motivo, por iso
estrafia esa baixa porcentaxe, que fai que cuestionémo-la fiabilidade das respostas.
Por tltimo, quizais fose interesante amplia-lo cuestionario, considerando aspectos de
identidade étnica, prexuizos, etc. Nas conclusions, seria ttil un estudio confrontando
os datos do alumnado e do profesorado e, noutra orde de cousas, un indice de
graficos e taboas que facilitase a lectura.

Nas paxinas 20 e 21, os autores adiantan os obxectivos do estudio. Nos dous
primeiros preténdese a descricion e cofiecemento das caracteristicas sociolingiiisticas
do profesorado ¢ alumnado da zona; xa anteriormente (p. 8) indicabase o seu
proposito de fornecer informacion sobre o ambito docente sen ofrecer solucions;
pero moitas veces na sua exposicion os autores deixan de lado a informacion para
tomar claras posicions, sobre todo cando denuncian o desinterese oficial e o papel da
escola (pp. 14, 242). Nesta lifia entendémo-la formulacion do cuarto obxectivo, que
pretende "estimula-lo recofiecemento explicito (escolar ¢ politico) destas zonas como
minorias lingiiisticas, asi como a realizacién de novas investigacions 6 respecto".
Coidamos que estas ultimas son necesarias, ¢ diria urxentes, ¢ van mais ala da
finalidade deste traballo. O estudio proporciona datos sobre algo que xa se esperaba,
pero tamén apunta grandes diferencias sociolingiiisticas entre as tres zonas. Por iso
cremos que seria pertinente un estudio por sectores, € non s6 por provincias, que
recollese toda a poboacion. Este mesmo traballo € o que esta a facer en toda Galicia
o Seminario de Sociolingiiistica da Real Academia Galega para elabora-lo Mapa
Sociolingiiistico de Galicia. Dalgunha maneira deberia considerarse o galego
exterior, coas adaptacions no cuestionario pertinentes, nesta zona que ¢
lingiiisticamente galega, ainda que saia do mapa de Galicia. Cun traballo deste tipo si
poderian pretender "proporcionar 6s habitantes, e en especial, 4s administracions
implicadas -Central ¢ Autondmicas- elementos de referencia utiles para a adopcion
de medidas pertinentes, dentro dunha perspectiva de respecto activo 0s dereitos
humanos, especialmente no eido do ensino" (terceiro obxectivo que concretan, p.
21). As posibles medidas que se tomen deberian estar baseadas en datos reais,
obxectivos e contrastados de toda a poboacidn; ¢ evidente que non teran a mesma
conducta e actitude os membros dos colectivos creados na franxa para a defensa da
cultura e lingua da comarca que outros grupos.

En conclusion, o presente estudio ¢ valido e interesante como aproximacion
sociolingiiistica & situacion escolar nas franxas occidentais de Asturias, Leon e
Zamora; permite ademais, polo ambito escollido, comparar con estudios da situacion
do alumnado en Galicia, e esperemos que poida ser un punto de partida para mostras
de caracter mais amplo que permitan unha vision mais global.

Felicitacions, por ultimo, 6 Consello da Cultura Galega pola sta
preocupacion ante estes temas, especialmente pola proteccion da diversidade cultural
da franxa exterior, tan necesaria cando as autoridades con competencias no asunto
non a toman en conta.

ANA SECO OROSA

